
 
 
  
 

 
 

BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 
 
BARAZA LA TISA LA WAWAKILISHI 
             
 
            MKUTANO WA PILI 

 
 
  Kikao cha  Kumi na Moja  –   Tarehe  3 Juni, 2016. 
         Kikao Kitaanza Saa 3.00 (Tatu) Asubuhi 
                    na Dua zitasomwa. 

 
 

 

I. HATI ZA KUWASILISHA MEZANI: 

 

Waziri wa Nchi, Ofisi ya Rais, Tawala za Mikoa, Serikali za Mitaa 

na Idara Maalum za SMZ:  

Hotuba ya Makadirio ya Mapato na Matumizi ya Ofisi   ya Rais, Tawala 
za Mikoa, Serikali za Mitaa na Idara Maalum za SMZ kwa Mwaka 
2016/2017. 
 

 
Mwenyekiti,  Kamati ya Katiba, Sheria na Utawala: 

 

Hotuba ya maoni ya Kamati ya Katiba, Sheria na Utawala kuhusu 

Hotuba ya Makadirio ya Mapato na Matumizi ya Ofisi   ya Rais, Tawala 

za Mikoa, Serikali za Mitaa na Idara Maalum za SMZ kwa Mwaka 

2016/2017. 

II. MASWALI: 

OFISI YA RAIS, KATIBA, SHERIA, UTUMISHI WA UMMA NA 
UTAWALA BORA: 

 
43. MHESHIMIWA JAKU HASHIM AYOUB (Jimbo la Paje) - 

Atamuuliza Mheshimiwa Waziri wa Nchi, Ofisi ya Rais, 
Katiba, Sheria, Utumishi wa Umma na Utawala Bora: 

 
Jumuiya ya kinamama ya FISABILILAH MARKAZ ya Fuoni 
ilikutana katika Semina iliyojadili tatizo la kuporomoka mila, 
silka na tamaduni hasa kujitokeza tatizo la ULAWITI ambalo 
ni kwenda kinyume na misingi ya dini na maadili. 

 
a) Wizara kupitia Ofisi ya Mufti imechukua juhudi gani za 

kupambana na tatizo hili kupitia viongozi wa dini na 

kukemea matatizo hayo. 

b) Serikali inasaidia vipi Jumuiya zinazojitokeza na kutoa 

elimu ya kupiga vita vitendo hivyo kama inavyofanya 

jumuiya ya FISABILILAH MARKAZ. 

c) Ofisi ya Mufti imeshatumia kiasi gani cha fedha katika 

mwaka ulopita katika kuzisaidia Jumuiya za dini 

zilizosajiliwa ambazo zinatoa elimu kwa maisha bora 

yanayopaswa kuzingatiwa na kila binaadamu 

kulingana na matakwa ya dini. 

 

WIZARA YA ELIMU NA MAFUNZO YA AMALI: 
 

80. MHESHIMIWA SULEIMAN SARAHAN SAID (Jimbo la 
Chake Chake) - Atamuuliza Mheshimiwa Waziri wa Elimu na 
Mafunzo ya Amali: 

 

Tamasha la Elimu bila ya Malipo ambayo lilishamiri sana 
katika miaka ya 1980 - 1990 na lilichangia kwa kiasi kikubwa 
kuibua vipaji vya vijana wetu ikiwemo michezo mbali mbali 
na usanii. Aidha tamasha hilo lilisaidia sana kukuza udugu, 
Umoja na Mshikamano kati ya wanafunzi na walimu kutoka 
pande zote za Unguja na Pemba. 

 

a) Ni sababu zipi zilizopelekea tamasha hilo hivi sasa 
kudorora na kupoteza haiba yake kama vile zamani. 

b) Je, Serikali ina mpango gani wa kuhakikisha kwamba 
tamasha hilo la Elimu bila ya Malipo linarudi hadhi 
yake kama pale lilipoanzishwa. 

 
 

 

WIZARA YA ARDHI, MAJI, NISHATI NA MAZINGIRA: 
 

62. MHESHIMIWA JAKU HASHIM AYOUB (Jimbo la Paje) - 
Atamuuliza Mheshimiwa Waziri wa Ardhi, Maji, Nishati na 
Mazingira: 

 
Karibuni kumekuwa na taarifa za uhakika kupitia vyombo 
vya habari kuwa TANESCO wameshusha bei za umeme 
karibu mara mbili, ambapo kwa hapa Zanzibar hatujasikia 
ZECO kushusha umeme ingawa wao wanaunga kutoka 
TANESCO. 

 
Je, sababu gani za misingi zilizofanya ZECO kutoshusha bei 
ya umeme wakati huko TANESCO wanakonunua bei 
imeshushwa. 

 
 
 

WIZARA YA FEDHA NA MIPANGO: 
 

21. MHESHIMIWA SIMAI MOHAMED SAID (Jimbo la Tunguu) - 
Atamuuliza Mheshimiwa Waziri wa Fedha na Mipango: 

 
Ni vipimo gani vinavyotumika kuifanya ZIPA iwe chini ya 
Wizara ya Fedha wakati asilimia zaidi ya 80% ya 
Wawekezaji wapo chini ya Wizara ya Utalii. 

 

 

 

WIZARA YA AFYA: 
 
23. MHESHIMIWA JAKU HASHIM AYOUB (Jimbo la Paje) - 

Atamuuliza Mheshimiwa Waziri wa Afya: 
 

Kwa kuwa Bajeti ya matatibabu ni muhimu sana kwa 
wananchi. 

 
Serikali ina mpango gani wa kuanzisha mfuko maalumu wa 
manunuzi ya dawa na kukaribisha wananchi wazalendo 
kusaidia mfuko huo wakiwemo wafanyabiashara wa ndani 
na nje kama wanavyosaidia katika harakati nyengine mbali 
mbali. 

WIZARA YA UJENZI, MAWASILIANO NA USAFIRISHAJI: 

 
73. MHESHIMIWA SULEIMAN SARAHAN SAID (Jimbo la 

Chake Chake) - Atamuuliza Mheshimiwa Waziri wa Ujenzi, 
Mawasiliano na Usafirishaji: 

 
Barabara ya Msingini – Chachani hadi Kilimatinde ni muhimu 
na imekua ikisaida sana hasa wakati wa dharura, na Serikali 
kwa kipindi kirefu imeisahau barabara hiyo na hivi sasa ni 
mbovu na imechafuka kabisa. 

 

a) Kwa nini barabara hiyo haijafanyiwa matengenezo ya 
aina yoyote kwa kipindi kirefu sasa. 

 

b) Ni lini barabara hiyo itafanyiwa matengenezo na 
kuwafanya watumiaji wa barabara hiyo kufaidi 
Matunda ya Serikali yao Tukufu. 

 

 

 

III. HOJA ZA SERIKALI: 

 

Waziri wa Nchi, Ofisi ya Rais, Tawala za Mikoa, Serikali za Mitaa 

na Idara Maalum za SMZ:  

 

Kwamba Baraza hili liingie katika Kamati ili kujadili Makusudio na 

Shabaha zilizomo katika Makadirio ya Mapato na Matumizi ya Ofisi   

ya Rais, Tawala za Mikoa, Serikali za Mitaa na Idara Maalum za SMZ  

kwa Mwaka 2016/2017. 

 
 
 
 
 
 
 
 
 

Zanzibar,         (Raya Issa Msellem) 
3 Juni, 2016.         KATIBU WA BARAZA 
 

 


